Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 21ain o Fedi 2010, yn Ysgol Gynradd Cwm y Glo.
1. Croesawodd GH bawb i’r cyfarfod, yn enwedig y Cynghorydd Charles Jones a Sergeant Williams ac Arolygydd Lane o Heddlu Gogledd Cymru.
2.
Yn bresennol: Cyngh. Goronwy Hughes (GH), Cyngh. Avril Jones (AJ), Cyngh. Eryl Roberts (ER), Cyngh. Alan Pritchard (AP), Cyngh. Delyth Tomos (DT), Cyngh. Meirwen Lloyd (ML), Cyngh. Derfel Jones (DJ), Cyngh. Nan Humphreys (NH), Cyngh. Hefin Jones (HJ), Cyngh. Rhian Thomas (RhT), Cyngh. Meryl Green (MG) ac Emma Williams (clerc). 

Ymddiheuriadau: Cyngh. Clifford Williams (CW).
Hefyd yn bresenol am eitem 3 – Cynghorydd Charles Jones, Sergeant Steven Williams (SW), Arolygydd Wyn Lane (WL) a Richard Robinson (RR) – Cadeirydd Clwb Peldroed Llewod Llanrug.
3.
Cyfarfod gyda’r Heddlu am gae chwarae Nant y Glyn: Trafodwyd gwneud y cae yn le na ellir yfed alcohol. Dywedwyd bod gwahaniaeth mawr rhwng y pris sydd yn cael ei godi gan Cyngor Gwynedd a Chyngor Conwy. Credwyd bod Gwynedd yn codi £3,000 a Chonwy yn codi £500. Dywedodd Sergeant Williams y byddai yn ymchwilio i hyn a chadarnhau y gwir gostau. Dywedwyd y byddai angen cyflwyno llawer iawn o dystiolaeth o’r broblem i Gyngor Gwynedd er mwyn cael hyn ac nad oedd hyn wedi ei warantu yn unrhyw gyngor arall am y rhesymau sydd yn bodoli yn Nant y Glyn. Fel arfer, roedd y parthau dim alcohol hyn yn cael eu gwarantu oherwydd problemau ymladd neu ymddygiad gwrth gymdeithasol. 

Trafodwyd y cynllun hwn mewn mwy o fanylder a penderfynwyd i beidio a cheisio cael Nant y Glyn fel parth dim alcohol gan na fyddai yn rhoddi digon o bŵerau i’r Heddlu ac y byddai prif broblemau’r cae yn aros. 

Aethpwyd ymlaen i drafod syniadau arall i ddelio gyda problemau Nant y Glyn. Holwyd a fyddai yn bosibl gosod arwyddion dim yfed poteli gwydr yn y cae. Dywedodd yr Heddlu y byddai hyn yn rywbeth posib, ond fe fyddai yn rhaid eu gosod yn ddigon uchel i fyny er mwyn iddynt gael llonydd. Gofynnodd ER a fyddai gan y Cyngor hwn yr hawl i ofyn wrth rai yn yfed poteli gwydr yn y cae i symud oddi yno. Dywedodd yr Heddlu y byddai gan y Cyngor hawl ar ôl arddangos yr arwyddion. Dywedodd CJ y byddai yn syniad ychwanegu fod yr ardal yn cael ei wylio gan yr Heddlu ar yr arwyddion. Penderfynwyd i osod arwyddion yn y cae a fyddai yn dweud dim poteli gwydr a fod y cae yn cael ei wylio yn rheolaidd gan yr Heddlu.

Cyrhaeddodd Richard Robinson (RR) y cyfarfod. Eglurodd GH wrtho beth oedd wedi ei drafod hyd yma. Gofynnwyd i RR egluro y sefyllfa bresennol gan mai’r Llewod sydd yn defnyddio’r cae fwyaf. Dywedodd RR fod y sefyllfa ychydig yn well yn ddiweddar gan fod y Llewod yno yn amlach ond bod y broblem yn dal i fodoli. Ond, y pryder yw fod y sesiynau hyfforddiant yn mynd i symud i Ysgol Brynrefail yn y dyfodol agos fydd yn lleihau presenoldeb y clwb yn Nant y Glyn. Dywedodd hefyd fod y broblem llawer gwaeth ar nôs Wener ac yn ystod tywydd braf. Dywedodd HJ bod angen mwy o bresenoldeb yr Heddlu yn y pentref er mwyn lleihau yr yfed cyhoeddus sydd yn digwydd.

Holodd yr Heddlu os oedd y Cyngor wedi trafod y broblem hon gydag Ysgol Brynrefail. Dywedodd RR fod yr ysgol yn cael yr un broblem gyda’r un bobl yn yfed a gadael eu sbwriel ar dir yr ysgol. Holodd SW wedyn a fyddai yn bosibl ceisio cael y bobl ifanc i adnabod y cae yn well er mwyn ei barchu yn fwy.


Dywedodd HJ eto mai mwy o bresenoldeb gan yr Heddlu a oedd ei angen. Cytunodd ER a RhT. 


Aethpwyd ymlaen i drafod problemau arall yn y gymuned – dywedodd GH am fandaliaeth cyson i’r ciosg ffôn yn Tan y Coed a dywedwyd am gar yn gyrru yn wyllt o gwmpas Llanrug am 3 o’r gloch y bore gyda sŵn a oedd yn deffro rhywun yn reolaidd. Rhoddwyd manylion y gyrrwr i’r Heddlu a ddywedodd y byddent yn ymchwilio i hyn. 

Holodd RR pe byddai modd rhoi arwyddion dim bâw ci yn Nant y Glyn hefyd gan fod hyn hefyd yn broblem i’r chwaraewyr ifanc. Aeth ymlaen i egluro fod storfa newydd yn cyrraedd Nant y Glyn o fewn y mis. 


Fe glöwyd y drafodaeth gyda WL yn dweud y byddai yn ymchwilio gyda Cyngor Gwynedd i geisio cael camera CCTV yn Nant y Glyn. Byddai hwn yn tynnu lluniau yn barhaol ac yn cael ei chwarae yn ôl pan fyddai angen. Rhywbeth dros dro fyddai hwn, ac os na fyddai problem yn y cae, byddai’r camera wedyn yn mynd oddi yno. Yr Heddlu fyddai yn edrych ar y lluniau. Dywedodd ei fod yn obeithiol y byddai modd cael hwn yno. Dywedwyd y byddai modd gosod camera ffug yno wedyn.


Cytunodd y Cyngor i ddelio gyda’r broblem biniau yn y cae ac i gael arwyddion yno a cytunodd WL i archwilio’r safle a cheisio cael gosod camera CCTV trwy gydweithrediad Cyngor Gwynedd.


Diolchodd GH iddynt am fynychu’r cyfarfod a gadawodd WL, SW a RR y cyfarfod.

Manteiswyd ar bresenoldeb CJ a roddodd ddiweddariad am sefyllfa sgwâr Llanrug. Rhoddodd fwy o eglurhâd am ei syniad i gael goleuadau traffig ar y sgwâr – cynllun a oedd wedi ei drafod yn y papurau lleol yn ddiweddar. Dywedodd ei fod wedi trafod ei syniad gyda swyddogion uchel yng Nghyngor Gwynedd a oedd wedi gyrru ei syniad allan i ymgynghorwyr ar hyn o bryd. Yn dilyn yr adroddiad yn y papur lleol,cafodd CJ alwad ffôn gan pensaer y cynllun gwreiddiol (cynllun creu cylchfan tu allan i Ysgol Gynradd Llanrug) yn dweud fod yr Eglwys yng Nghymru bellach wedi tynnu eu gwrthwynebiad yn ôl a bod Adran Gynllunio Cyngor Gwynedd wedi derbyn cadarnhad ysgrifennedig o hyn. 


Felly, roedd y ddau gynnig yn cael eu trafod ar hyn o bryd a phosibilrwydd y byddai’r ddau gynnig yn cael eu cymeradwyo fel ffyrdd i wella diogelwch sgwâr Llanrug. 


Diolchodd GH iddo am fynychu a gadawodd CJ y cyfarfod.

4.
Datgan Buddiant Personol: I’w datgelu fel y maent yn codi.
4.
Cadarnhau Cofnodion:. Cadarnhawyd cofnodion Awst. Cynnigwyd gan ER ac eilwyd gan ML. 
5.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Trafodwyd planu Cennin Pedr – awgrymwyd y tir o flaen Ysgol Brynrefail fel un safle. Dywedwyd y byddai yn rhaid penderfynu erbyn y cyfarfod nesaf. Dywedodd AP y byddai yn gofyn wrth Menter Fachwen os y byddent yn gallu cynorthwyo gyda’r planu.
· Dosbarthodd y clerc restr o newidiadau posib i Reolau Sefydlog y Cyngor. Cytunwyd y byddai pawb yn eu darllen ac yn awdurdodi newidiadau yng nghyfarfod mis Hydref.
· Dywedodd y clerc fod Gareth Roberts yn awyddus i wneud logo a fyddai yn cael ei roi ar ddogfennau swyddogol y Cyngor.
· Trafodwyd Eisteddfod Eryri. Gan nad oedd pwyllgor gwaith wedi ei sefydlu, penderfynwyd disgwyl am ymateb pellach gan yr Urdd gan nad oedd yr Urdd i weld yn rhy bryderus ar hyn o bryd.
6.
Cynllun Trefi Taclus, Cwm y Glo: Dywedodd AP fod y cynllun gwreiddiol wedi anghofio am finiau i’r parc. Dywedodd fod Menter Fachwen wedi cytuno i wneud gorchudd pren i’r biniau a fyddai yn gweddu i weddill y gwaith sydd wedi ei wneud yno. Penderfynwyd cael bin newydd i barc Cwm y Glo a Nant y Glyn. Dywedwyd y byddai yn rhaid cael clöau ar y biniau a threfnu gyda Cyngor Gwynedd i’w gwagio. Dywedodd AP y byddai yn edrych am fin addas.
Trafodwyd y blodau yn y planwyr. Roedd yn rhaid gofalu am y blodau a gafodd eu planu. Dywedodd AP fod Menter Fachwen wedi cytuno i ofalu am y blodau am ffî. Cytunwyd i dalu i Menter am ofalu am y blodau. 
7  Caeau chwarae Llanrug: Nant y Glyn a Glanmeolyn: Dywedodd y Clerc fod GL Jones wedi cychwyn ar y gwaith yng nghae Glanmoelyn yr wythnos yma. 

Dywedodd GH y byddai yn trafod trefn gwagio biniau gyda Cyngor Gwynedd a penderfnwyd i brynu bin newydd i Nant y Glyn ac i Glanmoelyn. 
8.
Llwybrau Cyhoeddus: Trafodwyd noson lansio pamffledi llwybrau cyhoeddus y gymuned. Roedd y noson wedi bod yn llwyddianus iawn. Cytunwyd i dalu £21 i Gareth Roberts am luniaeth ar gyfer y noson ac £86.80 i’r clerc am inc a lluniaeth ar gyfer y noson lansio.

Gan fod DT a MG yn gadael y cyfarfod, penderfynwyd trafod eitem 15a(i) ar y rhaglen, sef ymateb gan Swyddog Coed Cyngor Gwynedd. Trafodwyd y llythyr oedd yn dweud ei bod yn bosibl gwarchod coed penodol. Penderfynwyd trafod hyn yng nghyfarfod mis Hydref, dylid ystyried hyn cyn y cyfarfod nesaf ac awgrymu coed penodol i’w gwarchod. 


Dywedodd y Clerc bydd rhybudd o’r seddau gwag yn mynd i fyny ym mhost Llanrug yn y dyddiau nesaf. Os na bydd o leiaf 10 person ar yr etholiad yn mynnu etholiad, gellir cyfethol ar gyfer y ddwy sedd wag, gyda DT yn llenwi sedd Ceunant. Penderfynwyd trafod sut i lenwi’r sedd ward Llanrug yn y cyfarfod nesaf. 


Gadawodd DT a MG y cyfarfod.


Dywedwyd bod angen torri eithin ar lwybr Gelliod. Roedd DL Owen wedi rhoi dyfynbris o £320. Cytunwyd i’w dorri – cynnig ER, eilio AJ.


Dywedodd y clerc fod Mr Dafydd Einion Jones wedi bod mewn cysylltiad, yn awyddus i gael presenoldeb o’r Cyngor mewn cyfarfod gyda Cynghorau Cymuned Llanberis, Llanddeiniolen a’r Felinheli nôs Fawrth nesaf (28ain) yn ysgol Penisarwaun am 7 o’r gloch. Dywedodd y clerc a RhT y byddent yn mynychu’r cyfarfod ar ran y Cyngor er mwyn cael clywed cynlluniau’r Cynghorau arall.


Cafwyd cadarnhad gan Cyngor Gwynedd eu bod am dalu’r anfoneb llwybrau diweddar o £520, ad-dalu anfoneb Llwybr Ogwen am £65 a thalu tâl asiantaeth o £230, sef cyfanswm o £815. 
9. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor

      Sir a drafodwyd gan y Cyngor Cymuned mewn cyfarfodydd blaenorol:

CANIATAU:

· Dim. 
GWRTHOD:

· Dim.

Ceisiadau o’r newydd:

· C10A/0479/23/LL: Cais i godi estyniad to fflat ar gefn yr annedd bresennol – Pant Bryngwyn, Ceunant, Llanrug. Datganodd NH ddiddordeb yn yr eitem hwn. Dim gwrthwynebiad – ER, AJ.
· C10A/0440/23/LL: Cais i godi estyniadau a newidiadau – Rallt, Ceunant: Dim gwrthwynebiad – DJ, AJ.
· C10A/0341/23/LL: Cais i ddymchwel annedd bresennol a chodi annedd deulawr yn ei le – Afonwy Cottage, Pontrug: Dim gwrthwynebiad – ER, RhT.
10.
Cyllideb:
(a)Taliadau:
Cyflog Gorffennaf ac Awst
100938               £554.78

Hefin Pritchard – Wal fynwent100939               £40.00
GW Jones  – Gorffennaf (2)
100940
   £365.00

DW Lewis – Gorffennaf
100941
   £400.00






            £1,359.78

(b)Derbyniadau: 
Llog cyfrif cadw
 
    
              £0.94



Incwm Angladdau


          £150.00




Torri llwybrau 2010


          £815.00




Praesept 2010-11


     £10,500.00









     £11,465.94
(c) Ceisiadau am gymorth: 
· Ysgol Gynradd Llanrug – cais am adnoddau. Datganodd RhT ddiddordeb yn yr eitem hwn. Penderfynwyd peidio cyllido gan ei fod yn groes i bolisi’r Cyngor. Dywedwyd y byddai yn rhaid egluro hyn i’r Prifathro.

· Cronfa RHOwen. Darllenwyd ymateb diweddaraf y gronfa. Penderfynwyd y byddai penderfyniad blaenorol y Cyngor yn sefyll ac na fyddai’r Cyngor yn ariannu’r gronfa.

· Eisteddfod  bentref Llanrug a Chwm y Glo. Datganodd RhT ddiddordeb. Penderfynwyd rhoddi yr un fath a roddwyd llynedd i’r eisteddfod yn seiliedig ar y clerc yn gweld mantolen gan Drysorydd yr Eisteddfod.
(ch) Adroddiad Ariannol: Cyflwynodd y Clerc yr adroddiad am y mis ac adroddiad yn dangos gwariant yn erbyn y gyllideb. Roedd y gyllideb yn dangos cronfeydd o tua £2,500 erbyn diwedd y flwyddyn, ond fe fyddai £6,000 yn cael ei ad-dalu wedyn yn ystod 2011-12 am y TAW a dalwyd eleni, yn bennaf i GL Jones am gyfarpar i gae chwarae Glanmoelyn. Roedd yr adroddiad yn dangos fod gwariant hyd yma yn debyg iawn i’r gyllideb.
11.
Y Fynwent:

i. Diogelwch – Trafodwyd giât beryglus yn y fynwent ble roedd sawl person wedi baglu arni. Dywedodd DJ y byddai yn delio gyda hyn.
ii.
Cyffredinol: Dywedodd HJ ei fod dal mewn trafodaethau gyda Chyngor Gwynedd am anfoneb i wagio’r biniau.
     iii.
Incwm Angladdau – £150.
13.
Heddlu:    Awdurdod Heddlu Gogledd Cymru – Gofyn am awgrymiadau o sut all yr Heddlu wella eu gwasanaeth. Dim ymateb am ei wneud.
14.
Materion gan y Cynghorwyr: 
· Dywedodd AJ ei bod yn bryderus iawn am broblemau parcio Cwm y Glo. Roedd BJ wedi addo galw cyfarfod cyhoeddus i drafod y problemau ond hyd yma, doedd dim wedi ei drefnu er fod y broblem yn un tanbaid iawn ac yn peri cryn dipyn o rwystredigaeth yn y pentref. Penderfynwyd ysgrifennu at Pennaeth yr Adran Priffyrdd oherwydd difrifoldeb y sefyllfa ac oherwydd yr amser hir oedd y broblem hyn wedi bodoli.
15.
Cofrestr Materion Agored: Dywedwyd y byddai cofrestr mis nesaf.
16.
     Gohebiaeth:

(a) Oddi wrth Cyngor Gwynedd:

Adran Rheoleiddio:

· Ymateb i’n llythyr yn gofyn am sut i warchod coed yn lleol: Wedi ei drafod eisioes.

Priffyrdd a Bwrdeistrefol:
· Ymateb i gwynion diweddar am Pen y Cae, Erw Hywel a llwybr Minffordd. Cyngor Gwynedd i weld yn delio gyda’r cwynion yn effeithiol iawn.
(b) Eraill:

(i)
Un Llais Cymru - Cyfarfod ardal Arfon wedi newid i Nos Lun, 11 Hydref.

(ii) 
Anfoneb DW Lewis – Medi £250. Iawn i’w thalu.
(iii)
Penodi aelod fel llywodraethwr Ysgol Gymuned Cwm y Glo: Penderfynwyd y byddai AP yn aros ymlaen fel llywodraethwr.
(iv) Derbyneb gan Cyngor Gwynedd am £815 – taliad am dorri llwybrau am 2010 a £10,500 ail daliad y praesept.
(v) Anfoneb GW Jones £340 – 31ain o Awst. Iawn i’w thalu.
(vi) Asiantaeth yr Amgylchedd - Glanmoelyn. Dywedodd DJ y byddai yn delio gyda’r llythyr hwn gan ei fod yn adnabod y person sydd yn cael ei enwi yn y llythyr o Cyngor Gwynedd.
(vii) DW Lewis – Anfoneb Awst - £400.

(viii) GW Jones – Anfoneb Awst £390.

(ix) Un Llais Cymr – penodi Prif Weithredwr newydd a copi diweddaraf o’r Llais.
(x) Yr Arolygiaeth Gynllunio – Cŵyn am ddefnydd o’r iaith Gymraeg – Penderfynwyd gyrru copi o’r llythyr i Fwrdd yr Iaith Gymraeg a gofyn wrthynt hwy am eu hymateb i’r llythyr.

(xi) Comisiwn Ffinniau – Arolwg o’r trefnidadu etholiadol ar gyfer Gwynedd – cynigion draft. Dywedodd GH y byddai yn ei ddarllen.

(xii) CAB – Cyfarfod cyffredinol 23ain o Fedi am 2.30 yh.

(xiii) Un Llais Cymru – Llythyr yn cyflwyno eu Prif Weithredwr newydd.

(xiv) Gwynedd ar y cŷd – Fforwm Gwynedd 19eg o Hydref am 6yh.
17.
Materion Eraill:

· Tendrau torri gwair 2011. Penderfynwyd mynd allan i dendr yn ystod mis Ionawr ond y byddai’r manylion yn cael eu trafod yng nghyfarfod Hydref. 
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 19eg o Hydref, 2010, Y Sefydliad Coffa, Llanrug.

